
Efni: Frumvarp til laga irai Lánasjóð íslenskra námsmanna,19. mál, námsstyrkir.

Háskóla íslands hefur borist ofangreint fnimvarp til umsagnar.

Tekið er undir það markmið frumvarpsins að draga úr brottfalli nemenda og að mögulegt sé 
að breyta láni í styrk að hluta.

Rétt er að geta þess að innan Háskóla íslands starfar nú nefnd sem m.a. hefur það hlutverk að 
greina fráhvarf nemenda frá námi og ástæður þess. Fyrir liggur að einungis sumt af því sem 
iðulega er talið til brottfalls úr námi er vandi sem við þarf að bregðast. Annað á sér skýringar 
sem m.a. helgast af því hvemig skráningu nemenda er háttað, t.d. þegar þeir skipta um 
námsferil.

Þess misskilnings virðist gæta í b. lið 2. gr. frumvarpsins að reglur viðkomandi skóla um 
námstíma á einstökum námsleiðum séu háðar samþykki menntamálaráðherra. Hver háskóli 
fyrir sig setur reglur um námstíma innan ramma laga um háskóla nr. 63/2006 og viðmiða um 
æðri menntun og prófgráður sem ráðuneytið gefur út skv. 5. gr. laganna -  og í tilviki Háskóla 
íslands, ennfremur á grunni sérlaga um HÍ nr. 41/1999 og reglna (nr. 458/2000) sem 
háskólaráð setur á grundvelli þeirra.

